
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালিনী






চারুদত্ত




   দস্ত তব অতিশয়

হে সুপ্রিয়।





সুপ্রিয়




  প্রিয়ম্বদ, মাের দম্ভ নয়;—

আমি অজ্ঞ অতি-দম্ভ তারি যে আজিকে

শতার্থক শাস্ত্র হ’তে দুটো কথা শিখে

নিস্পাপ নিরপরাধ রাজকুমারীরে

টানিয়া আনিতে চাহে ঘরের বাহিরে

ভিক্ষুকের পথে,—তাঁর শাস্ত্রে মাের শাস্ত্রে

দু অক্ষর প্রভেদ বলিয়া।





ক্ষেমঙ্কর




     বচনাস্ত্রে

কে পারে তােমারে বন্ধুবর!





সােমাচার্য্য




     দূর করে'

দাও সুপ্রিয়েরে। বিপ্রগণ কর ওরে

সভার বাহির।

